
Dhundhiraja Vinayaka Ganesha Stuti

டு⁴ண்டி⁴ராஜவிநாயகக³ணேஶஸ்துதி:

ஜய விக்⁴நக்ரு’தாமாத்³ய ப⁴க்தநிர்விக்⁴நகாரக ।
அவிக்⁴நவிக்⁴நஶமந மஹாவிக்⁴நைகவிக்⁴நக்ரு’த் ॥ 1॥
ஜய ஸர்வக³ணாதீ⁴ஶ ஜய ஸர்வக³ணாக்³ரணீ ।
க³ணப்ரணதபாதா³ப்³ஜ க³ணநாதீதஸத்³கு³ண ॥ 2॥
ஜய ஸர்வக³ஸர்வேஶ ஸர்வபு³த்³த்⁴யேகஶேவதே⁴ ।
ஸர்வமாயாப்ரபஞ்சஜ்ஞ ஸர்வகர்மாக்³ரபூஜித ॥ 3॥
ஸர்வமங்க³ளமாங்க³ல்ய ஜய த்வம் ஸர்வமங்க³ள ।
அமங்க³ளோபஶமந மஹாமங்க³ளஹேதுக ॥ 4॥
ஜய ஸ்ரு’ஷ்டிக்ரு’தாம் வந்த்³ய ஜய ஸ்தி²திக்ரு’தாநத ।
ஜய ஸம்ஹ்ரு’திக்ரு’த்ஸ்துத்ய ஜய ஸத்கர்மஸித்³தி⁴த³॥ 5॥
ஸித்³த⁴வந்த்³யபதா³ம்போ⁴ஜ ஜய ஸித்³தி⁴விதா⁴யக ।
ஸர்வஸித்³த்⁴யேகநிலய மஹாஸித்³த்⁴ய்ரு’த்³தி⁴ஸூசக ॥ 6॥
அஶேஷகு³ணநிர்மாண கு³ணாதீத கு³ணாக்³ரணீ ।
பரிபூர்ணசரித்ரார்த² ஜய த்வம் கு³ணவர்ணித ॥ 7॥
ஜய ஸர்வப³லாதீ⁴ஶ ப³லாராதி ப³லப்ரத³ ।
ப³லாகோஜ்ஜ்வல த³ந்தாக்³ர பா³லாபா³லபராக்ரம ॥ 8॥
அநந்தமஹிமாதா⁴ர த⁴ராத⁴ர விதா³ரண ।
த³ந்தாக்³ரப்ரோதா தி³ங்நாக³ ஜய நாகா³விபூ⁴ஷண ॥ 9॥
யே த்வாம் நமந்தி கருணாமயதி³வ்யமூர்தே

ஸர்வைநஸாமபி பு⁴வோ பு⁴விமுக்திபா⁴ஜ: ।
தேஷாம் ஸதை³வ ஹரஸீஹமஹோபஸர்கா³-

ந்ஸ்வர்கா³பவர்க³மபி ஸம்ப்ரத³தா³ஸி தேப்⁴ய:॥ 10॥
யே விக்⁴நராஜ ப⁴வதா கருணாகடாக்ஷை:

டு⁴ண்டி⁴ராஜவிநாயகக³ணேஶஸ்துதி:

ஸம்ப்ரேக்ஷிதா:க்ஷிதிதலே க்ஷணமாத்ரமத்ர ।
தேஷாம் க்ஷயந்தி ஸகலாந்யபிகில்விஷாணி

லக்ஷ்மீ: கடாக்ஷயதிதாந்புருஷோத்தமாந்ஹி ॥ 11॥
யே த்வாம் ஸ்துவந்தி நதவிக்⁴நவிகா⁴த த³க்ஷ-

தா³க்ஷாயணீஹ்ரு’த³யபங்கஜதிக்³மரஶ்மே ।
ஶ்ரூயந்த ஏவ த இஹ ப்ரதி²தா ந சித்ரம்

சித்ரம் தத³த்ர க³ணபா யத³ஹோ த ஏவ ॥ 12॥
யே ஶீலயந்தி ஸததம் ப⁴வதோऽங்க்⁴ரியுக்³மம்

தே புத்ரபௌத்ரத⁴நதா⁴ந்யஸம்ரு’த்³தி⁴பா⁴ஜ: ।
ஸம்ஶீலிதாங்க்⁴ரிகமலா ப³ஹுலாப³ஹுப்⁴ரு’த்யவர்கை³-

ர்பூ⁴பாலபோ⁴க்³யகமலாம் விமலாம் லப⁴ந்தே ॥ 13॥
த்வம் காரணம் பரமகாரணகாரணாநாம்

வேத்³யோऽஸி வேத³விது³ஷாம் ஸததம் த்வமேக: ।
த்வம் மார்க³ணீயமஸி கிஞ்சந மூலவாசாம்

வாசாமகோ³சரசராசரதி³வ்யமூர்தே ॥ 14॥
வேதா³ வித³ந்தி ந யதா²ர்த²தயா ப⁴வந்தம்

ப்³ரஹ்மாத³யோऽபி ந சராசர ஸூத்ரதா⁴ர ।
த்வம் ஹம்ஸி பாஸி வித³தா⁴ஸி ஸமஸ்தமேக:

கஸ்தேஸ்துதிவ்யதிகரோமநஸாப்யக³ம்ய ॥ 15॥
த்வத்³து³ஷ்டத்³ரு’ஷ்டிவிஶிகை²ர்நிஹதாந்நிஹந்மி

தை³த்யாந்புராந்த⁴கஜலந்த⁴ரமுக்²யகாம்ஶ்ச ।
காஸ்யாஸ்தி ஶக்திரிஹ யஸ்த்வத்³ரு’தேऽபி துச்ச²ம்

வாஞ்சே²த்³விதா⁴துமிஹ ஸித்³தி⁴த³கார்யஜாதம் ॥ 16॥
அந்வேஷணே டு⁴ண்டி⁴ரயம் ப்ரதி²தோऽஸ்திதா⁴து:

ஸர்வார்த²டு⁴ண்டி⁴ததயா தவ டு⁴ண்டி⁴ நாம ।
காஶீப்ரவேஶமபி கோ லப⁴தேऽத்ர தே³ஹீ

தோஷம் விநா தவ விநாயகடு⁴ண்டி⁴ராஜ ॥ 17॥
டு⁴ண்டே⁴ ப்ரணம்யபுரதஸ்தவபாத³பத்³மம்

யோ மாம் நமஸ்யதி புமாநிஹ காஶிவாஸீ ।
தத்கர்ணமூலமதி⁴க³ம்ய புரா தி³ஶாமி

டு⁴ண்டி⁴ராஜவிநாயகக³ணேஶஸ்துதி:

தத்கிஞ்சித³த்ர ந புநர்ப⁴வதாஸ்தி யேந ॥ 18॥
ஸ்நாத்வா நர: ப்ரத²மதோ மணிகர்ணிகாயா-

முத்³தூ⁴லிதாங்க்⁴ரியுக³ளஸ்து ஸசைலமாஶு ।
தே³வர்ஷிமாநவபித்ரூ’நபி தர்பயித்வா

ஜ்ஞாநோத³தீர்த²மபி⁴லப்⁴ய ப⁴ஜேத்ததஸ்த்வாம் ॥ 19॥
ஸாமோத³மோத³கப⁴ரைர்வரதூ⁴பதி³பை-

ர்மால்யை:ஸுக³ந்த⁴ப³ஹுலைரநுலேபநைஶ்ச ।
ஸம்ப்ரீண்யகாஶிநக³ரீப²லதா³நத³க்ஷம்

ப்ரோக்த்வாத² மாம் க இஹ ஸித்⁴யதி நைவ டு⁴ண்டே⁴ ॥ 20॥
திர்தா²ந்தராணி ச தத: க்ரமவர்ஜிதோऽபி

ஸம்ஸாத⁴யந்நிஹ ப⁴வத்கருணாகடாக்ஷை: ।
தூ³ரீக்ரு’தஸ்வஹிதகா⁴த்யுபஸர்க³வர்கோ³

டு⁴ண்டே⁴ லபே⁴த³விகலம் ப²லமத்ர காஶ்யாம் ॥ 21॥
ய: ப்ரத்யஹம் நமதி டு⁴ண்டி⁴விநாயகம் த்வாம்

காஶ்யாம் ப்ரகே³ ப்ரதிஹதாகி²லவிக்⁴நஸங்க: ⁴ ।
நோ தஸ்ய ஜாது ஜக³தீதலவர்தி வஸ்து

து³ஷ்ப்ராபமத்ர ச பரத்ர ச கிங்சநாபி ॥ 22॥
யோ நாம தே ஜபதி டு⁴ண்டி⁴விநாயகஸ்ய

தம் வை ஜபந்த்யநுதி³நம் ஹ்ரு’தி³ஸித்³த⁴யோऽஷ்டௌ ।
போ⁴கா³ந்விபு⁴ஜ்ய விவிதா⁴ந்விபு³தோ⁴பபோ⁴க்³யா-

ந்நிர்வாணயா கமலயா ப்ரியதே ஸ சாந்தே ॥ 23॥
தூ³ரேஸ்தி²தோऽப்யஹரஹஸ்தவ பாத³பீட²ம்

ய:ஸம்ஸ்மரேத்ஸகலஸித்³தி⁴த³டு⁴ண்டி⁴ராஜ ।
காஶீஸ்தி²தே ரவிகலம் ஸப²லம் லபே⁴த

நைவாந்யதா² ந விததா² மம வாக்கதா³சித் ॥ 24॥
ஜாநே விக்⁴நாநஸங்க்²யாதாந்விநிஹந்துமநேகதா⁴ ।
க்ஷேத்ரஸ்யாஸ்ய மஹாபா⁴க³ நாநாரூபைரிஹஸ்தி²த:॥ 25॥
இதி ஸ்கந்த³புராணே காஶீக²ண்டே³ஸப்தபஞ்சாஶதமோऽத்⁴யாந்தர்க³தா

டு⁴ண்டி⁴விநாயகஸ்துதி:ஸமாப்தா ।

அத்⁴யாய 57 ஶ்லோகா: 17-41

